&

¥

REPUBLIKA E SHQIPERISE

KESHILLI I EMERIMEVE NE DREJTESI
KRYETARI

Nr. prot. Tirang, mé 14.02.2019

VENDIM
Nr. _, daté 14.02.2019

PER MIRATIMIN E DOREHEQJES SE ANETARES SE KESHILLIT TE
EMERIMEVE NE DREJTESI, ZONJES FATJIONA MEMCAJ, NGA PJESEMARRJA
NE VEPRIMTARITE DHE MBLEDHJET E KETIJ KESHILLI PER
PERGATITJEN, DISKUTIMIN DHE MIRATIMIN E PROJEKTVENDIMEVE
NORMATIVE TE PARASHIKUARA NGA NENI 228 PIKA 3, NENI 229 PIKA 2 DHE
240 PIKA 6 TE LIGJIT NR. 115/2016

Né datén 14.02.2019, me nr. Protokolli nr. 18, prané Késhillit t¢ Emérimeve né
Drejtési, éshté depozituar shkresa e dérguar po né kété daté nga anétarja e Késhillit, zonja
Fatjona Memcaj.

Me ané té késaj shkrese, té drejtuar Kryetarit t€ Késhillit, bazuar né nenet 222-224 té
ligjit nr. 115/2016, nenit 30 té Kodit té8 Procedurave Administrative dhe té nenit 14 pika 1 dhe
2 té Rregullores sé Brendshme té KED, anétarja Fatjona Memcaj informon se, ka vlerésuar qé
gjendet né kushtet e pengesés ligjore dhe té papajtueshmérisé pér té marré pjesé né
pérgatitjen, diskutimin dhe miratimin e projektvendimeve t¢ KED lidhur me rregullat e
hollésishme normative nénligjore mbi shortin, verifikimin, si edhe vlerésimin, renditjen dhe
pikézimin e kandidatéve pér pozicionet vakante.

Njékohésisht, bazuar né nenin 224 pika 2 té ligjit nr. 115/2016, anétarja Fatjona
Memcaj i kérkon Kryetarit té Késhillit té procedojé dhe disponojé sipas ligjit pér miratimin e
doréhegjes dhe mospérfshirjen e saj né pérgatitjen dhe procedurat e miratimit té akteve
nénligjore té sipércituara.

Né themel té motivimit té shkresés dhe kérkesés pér té proceduar me akt, pér
miratimin e doréheqjes dhe mospérfshirjen e saj né veprimtarité konkrete té sipércituara té
KED, anétarja Fatjona Memcaj, parashtron rrethanén se, me njérén nga kandidatet pér
gjygtare né Gjykatén Kushtetuese, zonjén Ardita Alsula (Buna) éshté né marrédhénie té
posacme, megenése kjo kandidate éshté motra e bashkéshortit té saj.



Bashkélidhur shkresés sé datés 14.02.2019, gjendet edhe Certifikata Familjare
pérkatése, léshuar rregullisht nga Zyra e Gjendjes Civile e Njésisé Administrative nr. 7
Tirané, né té cilén pasqyrohet se kandidatja e lartpérmendur, zonja Ardita Alsula, éshté motra
e zotit Dashamir Alsula, bashkéshorti i anétares sé KED, zonjés Fatjona Memcaj.

Né lidhje me kéto rrethana konkrete té parashtruara nga anétarja e Késhillit, zonja
Fatjona Memcaj, né cilésiné e Kryetarit t¢ KED vlerésoj se jané té zbatueshme rregullat e
pércaktuara posacérisht né ligjin nr. 115/2016, i cili, né nenin 223, parashikon se:

“Neni 223 Papajtueshméria

Anétari i Késhillit t&¢ Emérimeve né Drejtési nuk mund té marré pjesé né verifikimin e
kushteve ligjore, vlerésimin e kritereve profesionale dhe né renditjen e kandidatéve pér
anétaré té Gjykatés Kushtetuese ose té kandidatéve pér Inspektor té Larté té Drejtésisé, né
gofté se midis tij dhe kandidatit ekzistojné marrédhéniet e méposhtme:

a) marrédhénie martesore ose bashkéjetese;

b) marrédhénie gjinie té afért, pérfshiré persona té paralindur, té paslindur, véllezér,
motra, ungjér, emta, nipér, mbesa, fémijé té véllezérve dhe té motrave; ose

c) marrédhénie krushqie té afért, pérfshiré viehérr, vjehrré, dhéndér, nuse, kunaté,
thjeshtér dhe njerk. “.

Gjithashtu, né bazé e pér zbatim té kétij Ligji, edhe né Rregulloren e Brendshme té
KED, né pikén 1 t& nenit 14, parashikohet se:

“Neni 14 Procedura né rast papajtueshmérie dhe konflikti té interesit

1. Anétari i Késhillit ose anétari zévendésues, nése ndodhet né kushtet e
papajtueshmérisé, konfliktit té interesit ose té pengesés ligjore, nuk merr pjesé né veprimtarité
dhe mbledhjet e Késhillit té lidhura me ¢éshtje gé kané pér objekt pérgatitjen, diskutimin dhe
miratimin e rregullave normative té shortit, verifikimit dhe té vlerésimit té kandidatéve, si edhe
né procedurat konkrete té shqyrtimit té€ kandidimeve pér pozicionet vakante. .

Nga ana tjetér, Ligji nr. 115/2016 dhe Rregullorja e Brendshme e KED kané pércaktuar
edhe ményrén e procedimit né rastet kur evidentohet gjendja e papajtueshmérisé, konfliktit té
interesit ose pengesave ligjore sé anétarit t¢ KED né raport me ¢éshtjet konkrete gé ky Késhill
éshté duke shqyrtuar ose programon té shqyrtojé né mbledhjet dhe veprimtarité gé jané né
kompetencén e kétij Késhilli.

Késhtu, né pikén 2 té nenit 224 té ligjit nr. 115/2016 parashikohet se :

“Neni 224 Heqja doré
2. Vendimi pér pranimin e doréheqjes sé anétarit merret nga Kryetari i Késhillit. Kur
doréheqjen e jep Kryetari, vendimi pér pranimin e saj merret nga zévendéskryetari. “.

Né bazé e pér zbatim té Kkétij Ligji, edhe né Rregulloren e Brendshme té KED, né
pikén 2 té nenit 14, parashikohet se:



“2. Né rastin kur né lidhje me ¢éshtje té caktuara gé trajtohen né veprimtarité dhe
mbledhjet e Késhillit, anétari i Késhillit ose anétari zévendésues vjen né dijeni té rrethanave
té tilla gé, sipas ligjit, e vendosin até veté ose njé anétar tjetér, pérpara njérit prej rasteve té
papajtueshmérisé, konfliktit té interesit ose té pengesés ligjore, njofton menjéheré Kryetarin e
Késhillit dhe deklaron arsyet konkrete gé sjellin pengesé pér pjesémarrjen né pérgatitjen,
diskutimin dhe miratimin e ¢éshtjes pérkatése.”

Nga urdhérimet dhe interpretimi i dispozitave ligjore dhe nénligjore té sipércituara,
pérbén kompetencé dhe detyrim pér Kryetarin e Késhillit g&, menjéheré, kur vjen né dijeni,
té procedojé me shqyrtimin e rastit dhe té vlerésojé, sipas ligjit, ekzistencén e motiveve
konkrete ligjore, té cilat jané té zbatueshme né rrethanat konkrete té konstatuara kryesisht, té
parashtruara nga veté anétari i KED apo nga té treté, mbi gjendjen e papajtueshmérisg,
konfliktit té interesit apo pengesés ligjore té anétarit t¢ KED me pérmbushjen prej saj/tij té
detyrave dhe kompetencave né KED pér shqyrtimin e ¢éshtjeve té caktuara.

NEé cilésiné e Kryetarit té Késhillit, duke pasur parasysh motivet ligjore dhe rrethanat
konkrete té parashtruara nga anétarja e KED zonja Fatjona Memgcaj né shkresén e datés
14.02.2019 dhe né aktin zyrtar té I&shuar rregullisht nga zyra e gjendjes civile, si edhe
natyrén e céshtjeve qé jané pér shqyrtim né mbledhjen e KED té datés 15.02.2019 pér
diskutimin dhe miratimin e aktit normativ pér procedurat e shortit, pasi vlerésova kéto fakte
me ligjin e zbatueshém té sipércituar, kam ardhur né pérfundimin se anétarja e KED, zonja
Fatjona Memcaj, me té drejté informon dhe parashtron se gjendet objektivisht né kushtet e
papajtueshmérisé té parashikuar nga shkronja “c” e nenit 223 té ligjit nr. 115/2016, duke
gené né marrédhénie té posacme, si kunata e njérés prej kandidateve pér pozicionet vakante
pér gjyqgtar né Gjykatén Kushtetuese.

Nga njéra ané, vlerésoj se, rregullimet ligjore mbi rastet e papajtueshmérisé, konfliktit
té interesit ose té pengesés ligjore té pércaktuara né nenet 222-224 té ligjit nr. 115/2016, nenin
30 té Kodit té Procedurave Administrative dhe né ligjin nr. 9367/2005, mund té gjejné zbatim
edhe né rastet kur funksionari publik ka detyrime dhe kompetenca pér té marré pjesé né
pérgatitjen, diskutimin dhe miratimin e projetkakteve normative, kjo pér aq kohé sa, né
pamundési té zgjidhjeve té tjera té zévendésimit té tij apo shtyrjes né kohé té shqyrtimit té
projektaktit, mospjesémarrja e tij nuk pengon funksionalitetin dhe nuk bllokon pérmbushjes e
kompetencave kushtetuese dhe ligjore té organit kolegjial gé duhet té€ procedojé dhe vendosé
me diskutimin dhe miratimin e projektaktit normativ.

Nga ana tjetér, né rrethanat konkrete kur, pér shkage té pavarura nga veprimtaria e
KED 2019 dhe sjellja e anétaréve té tij, kéto rregulla normative nuk jané miratuar nga KED
paraardhés dhe pérpara shpalljes sé pozicioneve vakante, kandidimeve dhe ardhjes sé tyre
pér shqyrtim né KED, si edhe pér ag kohé sa KED nuk pengohet dhe bllokohet gé té
ushtrojé detyrimet dhe funksionet e tij té pazévendésueshme kushtetuese e ligjore, né
cilésiné e Kryetarit t6é KED vlerésoj se éshté ende rasti gé té shmanget pjesémarrja né
cilésiné e anétares sé KED, té zonjés Fatjona Memcaj, né pérgatitjen, diskutimin dhe
miratimin prej kétij Késhilli té rregullave normative té procedurave té shortit pér caktimin e
relatoréve té pozicioneve vakante.

Gjithashtu, né cilésiné e Kryetarit t&¢ KED, vlerésoj se éshté rasti pér té pranuar si té
motivuar ligjérisht edhe géndrimin e anétares sé KED Fatjona Memcaj se, éshté né té njéjtén
gjendje papajtueshmérie edhe lidhur me ¢éshtjet gé jané programuar té pasojné veprimtariné

dhe rendin e dités sé mbledhjeve té¢ KED pér pérgatitjen, diskutimin dhe miratimin e akteve
nénligjore normative mbi procedurat e detajuara té verifikimit t€ kandidaturave, si edhe pér
procedurat e detajuara té vlerésimin, pikézimit dhe renditjes sé kandidaturave. Pér rrjedhojg,
pér té njéjtat motive dhe rrethana, vlerésoj se éshté rasti gé t€ shmanget pjesémarrja e
anétares sé KED, zonjés Fatjona Memcaj, né pérgatitjen, diskutimin dhe miratimin prej kétij
Késhilli té kétyre akteve normative.

Né pérfundim té parashtrimeve té mésipérme, duke ushtruar kompetencén gé mé
éshté ngarkuar nga pika 2 e nenit 224 té ligjit nr. 115/2016, né cilésiné e Kryetarit t¢ KED,
vlerésoj se duhet té€ pranohet doréhegja e anétares s¢ KED Fatjona Memcaj nga pjesémarrja
e saj né veprimtarité dhe mbledhjet e KED pér pérgatitjen, diskutimin dhe miratimin e
akteve nénligjore normative pér procedurat e shortit, té verifikimit dhe té vlerésimit e té
renditjes sé kandidatéve té parashikuara nga neni 228 pika 3, neni 229 pika 2 dhe 240 pika 6
té ligjit nr. 115/2016.

PER KETO ARSYE:

Né mbéshtetje té pikés 2 té nenit 224 té ligjit nr. 115/2016 “Pér organet e geverisjes
Sé sistemit té drejtésisé”,

VENDOSA:

Pranimin e doréhegjes sé anétares sé Késhillit t¢ Emérimeve né Drejtési, zonjés
Fatjona Memcaj, nga pjesémarrja né veprimtaritt dhe mbledhjet e kétij Késhilli pér
pérgatitjen, diskutimin dhe miratimin e projektvendimeve normative pér procedurat e shortit
pér caktimin e relatorit, pér procedurén e verifikimit té pasurisé, integritetit dhe té sé shkuarés
profesionale dhe personale té kandidatéve, si edhe pér rregullat mé té detajuara pér
pérzgjedhjen dhe pikézimin e kandidatéve dhe pér rregullat e detajuara té kritereve dhe pér té
pércaktuar peshén specifike té tyre né renditjen e kandidatéve, té parashikuara nga neni 228
pika 3, neni 229 pika 2 dhe 240 pika 6 té ligjit nr. 115/2016.

KRYETARI

Ardian Dvorani



